John James cyf. Bethan Clement

FFRWYTH YR YSBRYD YDY FFYDDLONDEB

Darlleniad o’r Ysgrythur: Galarnad 3:23 a 2 Timotheus 2:1 - 13

Cyflwyniad

Mae ffyddlondeb yn rhywbeth prin iawn heddiw ond mae’n hawdd i’w weld pan mae’n bresennol.

1. Ffyddlondeb Duw

Mae’r nodwedd hon yn yr Arglwydd yn cael sylw yn yr Hen Destament yn Galarnad 3:23.  Er gwaetha’n anghysonderau ni, mae Duw yn para’n hollol ffyddlon, 2 Timotheus 2:13.

2. Mae ffyddlondeb yn angenrheidiol i fywyd pob Cristion.

 Mae’r ysgrythur yn gwneud hyn yn glir iawn, gweler 1 Corinthiaid 4:2.  Dangosodd Iesu’n glir yn nameg y talentau ei fod yn disgwyl i ddisgyblion fod yn ffyddlon (Luc 19:11 – 27).  Edrychwch hefyd ar Luc 16:10 – 12 a sylwch sut mae’r Arglwydd yn disgwyl i ni fod yn ffyddlon yn y pethau bychain.

Mae Epaffroditus yn esiampl dda, Philipiaid 2:30.  Roedd ei ffyddlondeb i’w Arglwydd a’i gyd-gredinwyr yn gymaint fel ei fod yn barod i fentro’i fywyd drostyn nhw.  Fel mae Ian Barclay yn dangos yn ei esboniad, mae’r ferf yn awgrymu bod ffyddlondeb Epaffroditus gymaint fel ei fod yn barod i chwarae ‘bingo’ a’i fywyd dros achos Crist.

3. Mae ffyddlondeb yn angenrheidiol i weinidogaeth yr eglwys.

Cymharwch Jeremeia 3:6-22 a Datguddiad 2:9-10.  Mae Duw yn dibynnu arnon ni i gynnal ein tystiolaeth gydweithredol i’w ffyddlondeb.

I raddau helaeth, mae gwareiddiad wedi troi o gwmpas y nodwedd hon.  Mae ein byd yn amherffaith – ond heb i bobl allu ymddiried yn unrhyw un ohonon ni byddai cymdeithas yn chwalu.  (Dyna oedd pryder Amos a dyna pam roedd e’n achwyn ar y masnachwyr a’r siopwyr oedd yn twyllo.)  Ar lefel lawer uwch, mae ffyddlondeb yn yr eglwys yn hollol angenrheidiol.  Heb ymdeimlad o gyd-ddibyniaeth fyddai’n eglwys leol ddim yn hir cyn cau ei drysau.

Cwestiynau ar gyfer trafodaeth
1. Rhestrwch y ffyrdd mae Duw wedi bod yn ffyddlon yn eich profiad chi.




Pwy ydy’r person mwya ffyddlon rydych chi wedi ei adnabod? 



Pam?

2. Ydych chi’n meddwl basech chi ar restr rhywun arall o’r bobl fwya ffyddlon ?

3. Pam ydyn ni’n meddwl bod ffyddlondeb yn angenrheidiol ym mywyd pob Cristion?

4. Pam ydyn ni’n dweud bod ffyddlondeb yn angenrheidiol i weinidogaeth yr eglwys?

5. Beth ydy gwobrau ffyddlondeb?  Gweler Datguddiad 2:8 – 10.

